ALAITZ BHI          Curriculum Proiektua: Ebaluazioa, Promozioa eta Titulazioa


ALAITZ  BHI

CURRICULUM PROIEKTUA: 

EBALUAZIOAREN INGURUKO ERABAKIAK
(DERRIGORREZKO BIGARREN 

HEZKUNTZA 

ETA 

BATXILERGOA)
EBALUAZIOA, PROMOZIOA ETA TITULAZIOAREN GAINEKO  IRIZPIDEAK

1.- SARRERA

Gaur egun indarrean dauden Foru Aginduen arabera, honako bi modu hauetan zehazten da ebaluazioaren helburua DBH eta Batxilergoko etapetan:

· DBH: “Ebaluazioaren helburua ikasleen ikaskuntza baloratzea da, kontuan izanik oinarrizko gaitasunen eta hezkuntza helburuen lorpena, ikasleen gaitasunak eta ikasteko prozesuan egindako lana eta ahalegina”.
· BA: “Ebaluazioaren helburua ikasleen ikaskuntza prozesua baloratzea da, Batxilergoko helburu orokorrak eta irakasgai bakoitzaren helburu partikularrak lortu ote diren aztertuz eta ikaslearen dedikazioa, ahalegina eta eskola errendimendua aintzat hartzen dela bermatuz”.
Horrela, “egindako lana”, “ahalegina” eta “dedikazioa” bezalako aipamenek argi uzten dute aldagai horiek ere kontuan hartu behar direla ikasleen ebaluazioaren emaitza zehazterakoan.

Bestalde, hiru ebaluazio mota aipatzen dira aginduotan:
1. Hasierako ebaluazioa

2. Etengabeko ebaluazioa

3. Azken ebaluazioa

Etengabeko ebaluazioaren harira, zera aipatzen da DBHko araudian: “Ikasleek eskubidea dute beren lana, ahalegina eta eskola errendimendua ebaluatu eta objektiboki aitortu diezazkieten”
Beraz, eta ebaluazioa arautzen duten aginduei jarraituz, ikasleek lortzen duten ezagutza mailaz gain, beraien lana eta jarrera ere baloratu beharko ditugu norberari dagokion kalifikazioa jartzerakoan.

2.- EBALUAZIO SAIOAK EGITEKO JARRAIBIDEAK
Foru Aginduek aipatzen duten bezala “hiru ebaluazio saio eginen dira, bat hiruhileko bakoitzean” (Hasierako ebaluazioaz gain DBHn).
2.1.- HASIERAKO EBALUAZIOA (DBH)
Ebaluazio saio honetan ez da kalifikaziorik jarriko. Hiru izango dira; bereziki; aztertuko diren gaiak:

· Ikasgelako lan giroa

· Ikasleen kokapena gelan

· Atentzio edota segimendua beharko duten ikasleen aipamena (aurretik zailtasunak izan dituztenak, pendienteak dituztenak, errepikatzaileak,…)

2.2.- EBALUAZIO SAIOAK
Esan bezala, hiru ebaluazio saio edo bilera egingo dira ikasturtean zehar ikastalde bakoitzeko, eta, behar den kasuetarako, aparteko beste saio bat izango da irailean (edo ekainean BA 2. mailako ikasleentzat).
Sarreran aipatutako irizpideari jarraituz, arlo bakoitzean islatuko den Kalifikazioa hiru faktoreren emaitza izango da:

1. Ezagutza maila: azterketetan, frogetan eta lanetan izandako puntuazioak

2. Lana: egindako lanaren balorazioa
3. Jarrera: izandako jarreraren balorazioa
Lana eta Jarrerari ematen zaizkien balorapenek eragina izango dute KALIFIKAZIOAn. Beraz, “Kakifikazioa” eta “Ezagutza Maila” ezberdinak izan daitezke beste bi faktoreen eraginaren arabera.

Ebaluazioari dagozkion aipamen hauek guztiak EDUCA programaren bitartez adieraziko dira ebaluazio saioa baino lehen. Horrela, ikasle bakoitzeko irakasleak aipatuko du zein den Ezagutza mailari , Lanari eta Jarrerari dagozkien balorazioak ondoko eskala hauen bitartez:
· Ezagutza Maila: froga idatzietan, azterketetan, lanetan izandako puntuazioak (0tik 10era, hamartarrak ere zehaztu daitezke). 

· Lana: 
· A ( Oso ona

· B ( Ona

· C ( Normala

· D ( Txarra

· E( Oso txarra

· Jarrera: 

· A ( Oso ona

· B ( Ona

· C ( Normala

· D ( Txarra

· E( Oso txarra
Hauek guztiak kontuan hartuta, irakasleak zehaztuko du zein den ikasle bakoitzari dagokion azkeneko kalifikazioa, ondoko eskala hauen arabera:

· Kalifikazioa: 

· DBH-n: 1etik 10era (zenbaki hamartarrik gabe). Zenbaki bakoitzari dagokion hitzezko kalifikazioa ere ondoan agertuko da (GU, NA, O, OO, BI).
· Batxilergoan: 0etik 10era (zenbaki hamartarrik gabe)
Oharrak:

· Jarreran “E” balorazioa izanez gero, ikasleak ezin du dagokion ikasgaian kalifikazio positiborik atera. 

· DBH-ko azken ebaluazioaren aktetan, hurrengo kurtsora igarotzeko edo kurtso berean geratzeko erabakia ere agertuko da.

· DBH 4. kurtsoko aktetan agertuko da, bidezko bada, Bigarren Hezkuntzako graduatu titulua emateko proposamena.

2.3.-  EBALUAZIO SAIOEN GARAPENA
1. Taldeko irakasle guztien irakasleen bertaratzea derrigorrezkoa da ebaluazio saio guztietan, irailekoak barne (zenbait egoeratan, promoziorako nahiz titulaziorako erabakiak hartzeko irakasle guztien botoak behar dira).
2. Ebaluazio saioa baino 48 ordu lehenago, kalifikazio nahiz ohar guztiek EDUCAn sarturik egon behar dute, tutoreek saioa prestatzeko denbora izan dezaten. 

3. Taldeari buruzko balorazioa egin eta, hala badagokio, horri buruzko akordioak hartu.
4. Ikasle batzuen egoera aztertu (tutoreak edota irakasleek proposatutakoak) eta, hala badagokio, ikasle horiei buruzko akordioak hartu (hala ere, DBHko 4. mailan ikasle guztiez hitz egin beharra suertatuko da zenbait ebaluazio saiotan, hain zuzen ere orientazio aholkua emateko).
5. Bileraren akta sinatu.
1.3.3. LEGEDIA

DBH-n:  (217/2007 FORU AGINDUA)

· Kalifikazioak: 1etik 10era 
· Erabakiak: Kalifikazio bakoitzeko erabakitzailea dagokion Ikasgaiaren irakaslea izango da.

Gainerako erabakiak Ebaluazio Batzordearen edo Irakasle Taldearen adostasunez hartuko dira. Adostasuna ezinezkoa denean, erabakiak gehiengo soilaren bidez hartuko dira. Berdinketarik gertatuz gero, tutorearen kalitatezko botoa izanen da erabakigarria. (Botoa, ikaslearen irakasleek emango dute, arlo bakoitzeko boto bat).
· Iraileko akta: Ikasle bat irakasgai batera aurkezten ez denean 1 (GU ) adieraziko da.

· Hurrengo kurtsora igarotzea edo errepikatzea: 

Etapako kurtso bakoitza bukatutakoan, Ebaluazio Batzordeak edo Irakasle Taldeak erabakiko du ikaslea hurrengo kurtsora igaroko den ala ez. Erabaki hori hartu beharko da ondoko taulan,  hurrengo kurtsorako ematen diren aukeren artean, kontuan hartuz: 

· Irailean, hurrengo kurtsora igarotzeko bidea emanen zaie irakasgai guztiak gainditu dituzten ikasleei eta bai ordura arte egindako irakasgai guztietatik gehienez ere batean edo bitan ebaluazio negatiboa dutenei ere.

· Iraileko proba berezia egin ondoren, ikasleak etapan ordura arte egindako irakasgai guztietatik hirutan edo gehiagotan kalifikazio negatiboa badu, kurtsoa berriro egin beharko du oso-osorik eta aurreko kurtsoetan gainditu gabe utzitakoak errekuperatu. Hala ere, salbuespenez, hiru irakasgaitan ebaluazio negatiboa izanik ere hurrengo kurtsora igaro ahal izanen da, baldin eta irakasgai horietako ikastorduak 8 baino gehiago ez badira guztira, edo Irakasle Taldeak irizten badio irakasgai horiek ez direla oztopo hurrengo kurtsoa arrakastaz egiteko, ikasleak errekuperatzeko aukerak dituela eta hurrengo kurtsora igarotzeak haren ikasketen bilakaerari mesede eginen diola.
· Ikasleek behin bakarrik errepikatu ahalko dute kurtso bera, eta etapa osoan bi kurtso errepikatu ahalko dituzte gehienez. Salbuespen gisa, laugarren kurtsoa bi aldiz errepikatu ahalko da, aurreko kurtsoetan inoiz errepikatu ez bada.
· Etapako laugarren kurtsoa bigarrenez errepikatzen denean, urte bat handitu ahal izanen da ezarritako gehieneko adina. Beraz, adinaren muga 18 urtetik 19 urtera aldatuko da (errepikatzen ari den kurtsoa amaitzen den urte berean beteak).


Horretarako, eduki gero eta zabalagoko irakasgaiak bereizirik konputatuko dira (kurtso bakoitzean bat) eta ezin izanen dira kurtso batean ebaluatu, ez badira aurrekoan edo aurrekoetan positiboki ebaluatu. Ezin badira ebaluatu, ebaluazio agirietan adieraziko da GGP siglekin (gainditu gabea eduki progresiboagatik).

Ondorio guztietarako, GGP siglak kalifikazio negatibotzat hartuko dira eta espedienteko batez besteko nota kalkulatzerakoan "1" balioa izanen dute.

Eduki gero eta zabalagoko irakasgaitzat joko dira eduki erabat edo neurri batean progresiboak dituztenak edo beti izenburu beraren pean ematen direnak, salbu eta 3. kurtsoko eta 4. kurtsoko Gizarte Zientziak, Geografia eta Historia:

- 1., 2. eta 3. kurtsoetako Natur Zientziak, 4. kurtsoko Biologia eta Geologia eta 4. kurtsoko Fisika eta Kimika. Ikasleek, 4. kurtsoko Fisika eta Kimikan edo 4. kurtsoko Biologia eta Geologian ebaluatuak izateko, ebaluazio positiboa lortu behar dute aurreko kurtsoetako Natur Zientzietan.

- 1., 2. eta 3. kurtsoetako Gizarte Zientziak, Geografia eta Historia. 4. kurtsoko Gizarte Zientziak, Geografia eta Historia irakasgaian ebaluatua izateko ez da beharrezkoa 3. kurtsoko Gizarte Zientziak, Geografia eta Historia irakasgaian ebaluazio positiboa jaso izana, eduki desberdineko irakasgaiak baitira, baina beharrezkoa izanen da 2. kurtsoko Gizarte Zientziak, Geografia eta Historia irakasgaian ebaluazio positiboa izatea.

- 1. kurtsotik 4. kurtsora bitarteko Matematika.

- 1. kurtsotik 4. kurtsora bitarteko Gaztelania eta Literatura.

- 1. kurtsotik 4. kurtsora bitarteko Euskal Hizkuntza eta Literatura (A eta D ereduak).

- 1. kurtsotik 4. kurtsora bitarteko Atzerriko Hizkuntza.

- 1. kurtsotik 4. kurtsora bitarteko Gorputz Hezkuntza.

- 1. kurtsoko eta 2. kurtsoko Teknologia.

- 1. kurtsoko eta 3. kurtsoko Musika.

- 2. kurtsoko eta 3. kurtsoko Plastika eta Ikus-hezkuntza.

- 1. kurtsotik 4. kurtsora bitarteko Erlijioa.

.

· 4.mailako ikasleen titulazioa: 

Derrigorrezko Bigarren Hezkuntza amaitutakoan etapako oinarrizko gaitasunak eta helburuak lortu dituzten ikasleek Derrigorrezko Bigarren Hezkuntzako graduatu titulua jasoko dute. Etapako helburuak eta gaitasunak lortu dituztela ulertuko da etapako irakasgai guztiak gaindituta dituztenean edo, salbuespenez, irakasgai bat, bi edo hiru gainditu gabe dituztenean.

Ebaluazio Batzordeak erabaki kolegiatua hartuko du laugarren kurtsoa amaitutakoan etapako irakasgai batean edo bitan edo, salbuespenezko kasuetan, hiru irakasgaitan kalifikazio negatiboa duten ikasleei titulua emateko proposamenari buruz.


Inola ere ez da titulua emanen kalifikazio negatiboa duten bi irakasgaiak Matematika,  Gaztelania eta Literatura eta Euskal Hizkuntza eta Literatura badira, horien ezaugarriengatik eta etapako helburuak eta oinarrizko gaitasunak lortzeko duten garrantziagatik. 

Ebaluazio Batzordeak justifikatu beharko ditu, ebaluazio bilkuran egiten den aktan, aldeko eta kontrako botoak zenbat diren zehaztuta, aurreko puntuan ageri diren baldintzak bete arren titulua lortzeko proposatu ez diren ikasleen kasuak.

Curriculum aniztasuneko programetan ari diren ikasleek Derrigorrezko Bigarren Hezkuntzako graduatu titulua jasoko dute programa horretako esparru, proiektu eta irakasgai guztiak gainditzen badituzte. Irakasgai batean edo bitan, edo salbuespenez hirutan, ebaluazio negatiboa duten ikasleek ere, esparruak eta proiektuak gaindituz gero, titulu hori eskuratu ahalko dute, betiere Irakasle Taldearen iritziz etapako oinarrizko gaitasunak eta helburuak lortuak badituzte.

· Curriculum aniztasuneko programak

DBHko ebaluazio sistema eta eskala berdinak erabiliko dira Curriculum Aniztasuneko Programa bat (dibertsifikazioa) egiten ari diren ikasleak ebaluatzeko.


Esparru, proiektu edota arloren bat curriculum egokitzapen garrantzitsu baten bitartez kurtsatzen bada, DBHko gainerako ikasleentzat aipatu diren irizpide berdinen arabera kalifikatuko da.
	EGOERA IKASTURTEAREN AMAIERAN
	IKASTURTEKO AUKERAK

	
	

	DBHko 1.Kurtsoa

	Osorik gainditua edo gehienez ere 2 irakasgai gainditu gabe


	2. kurtsora igarotzea, irakasgai batzuk gainditu gabe, halakorik bada



	Lehenbizikoz egitea eta 3 irakasgai edo gehiago gainditu gabe


	a) 1. kurtsoa berriro egitea, oso-osorik

b) Salbuespenez, 3rekin, 2. kurtsora igarotzea irakasgai batzuk gainditu gabe, 10.4 artikuluan xedatutako moduan.



	Bigarrengoz egitea eta 3 irakasgai edo gehiago gainditu gabe


	a) 2. kurtsora igarotzea, irakasgai batzuk gainditu gabe

b) Curriculum egokituko programa



	DBHko 2.Kurtsoa

	Osorik gainditua edo gehienez ere 2 irakasgai gainditu gabe (kurtso batekoak edo batzuetakoak)


	3. kurtsora igarotzea, irakasgai batzuk gainditu gabe, halakorik bada



	Lehenbizikoz egitea, eta 3 irakasgai edo gehiago gainditu gabe (kurtso batekoak edo batzuetakoak)


	a) Berriro egitea 2. kurtsoa oso-osorik, irakasgai batzuk gainditu gabe, halakorik bada

b) Salbuespenez, 3rekin, 3. kurtsora igarotzea irakasgai batzuk gainditu gabe, 10.4 artikuluan xedatutako moduan.

c) CAko 3. maila, irakasgai batzuk gainditu gabe, betiere 1. kurtsoa errepikatu badu, eta indarra duen araudian ezarritako baldintzen arabera.

d) HLKP, betiere 1. kurtsoa errepikatu badu, eta indarra duen araudian ezarritako baldintzen arabera.



	Bigarrengoz egitea, eta 3 irakasgai edo gehiago gainditu gabe (kurtso batekoak edo batzuetakoak)


	a) 3.kurtsora igarotzea, irakasgai batzuk gainditu gabe

b) CAko 3. maila, irakasgai batzuk gainditu gabe, indarra duen araudian ezarritako baldintzen arabera

c) HLKP, indarra duen araudian ezarritako baldintzen arabera



	CURRICULUM EGOKITUKO PROGRAMA

	Esparru guztiak gaindituta


	a) CAko 3. maila, irakasgai batzuk gainditu gabe, halakorik bada, eta indarra duen araudian ezarritako baldintzen arabera

b) HLKP, indarra duen araudian ezarritako baldintzen arabera



	Gutxienez ere esparru bat gainditu gabe
	HLKP, indarra duen araudian ezarritako baldintzen arabera

	DBHko 3. KURTSOA

	Osorik gainditua edo gehienez ere 2 irakasgai gainditu gabe (kurtso batekoak edo batzuetakoak)
	4. kurtsora igarotzea, irakasgai batzuk gainditu gabe, halakorik bada

	Lehenbizikoz egitea, eta 3 irakasgai edo gehiago gainditu gabe (kurtso batekoak edo batzuetakoak)


	a) Ez badu etapan inoiz errepikatu edo behin bakarrik errepikatu badu, 3. kurtsoa berriro egitea oso-osorik, gainditu gabeko irakasgaiekin, halakorik bada

b) Ez badu etapan inoiz errepikatu, CAko 3. maila, gainditu gabeko irakasgaiekin, halakorik bada, eta indarra duen araudian ezarritako baldintzen arabera

c) Salbuespenez, 3rekin, 4. kurtsora igarotzea irakasgai batzuk gainditu gabe, 10.4 artikuluan xedatutako moduan

d) CAko 4. maila, irakasgai batzuk gainditu gabe, betiere etapan inoiz errepikatu badu, eta indarra duen araudian ezarritako baldintzen arabera.

e) HLKP, indarra duen araudian ezarritako baldintzen arabera

	Bigarrengoz egitea, eta 3 irakasgai edo gehiago gainditu gabe (kurtso batekoak edo batzuetakoak)


	a) 4. kurtsora igarotzea, irakasgai batzuk gainditu gabe

b) CAko 4. maila, irakasgai batzuk gainditu gabe, indarra duen araudian ezarritako baldintzen arabera

c) HLKP, indarra duen araudian ezarritako baldintzen arabera

	CAko 3. MAILA

	Edozein egoeratan


	a) CAko 4. mailara igarotzea, gainditu gabeko esparru, irakasgai edo proiektuekin, halakorik bada

b) HLKP, indarra duen araudian ezarritako baldintzen arabera

	DBHko 4. KURTSOA

	Etapa osorik gainditua 
	Derrigorrezko Bigarren Hezkuntzako graduatu titulua

	Lehenbizikoz egitea, eta 3 irakasgai edo gehiago gainditu gabe (kurtso batekoak edo batzuetakoak)


	a) Gainditu gabe 2 irakasgai baditu gehienez ere, edo 3 baditu, salbuespenez, Ebaluazio Batzordeak erabakiko du titulua lortuko duen ala ez. (Ezin dira aldi berean izan Matematika eta Gaztelania eta Literatura. D ereduko ikasleen kasuan, ezin dira hiru hauetako bi aldi berean izan: Gaztelania eta Literatura, Euskal Hizkuntza eta Literatura, Matematika)

b) Ez badu inoiz errepikatu edo etapan behin bakarrik errepikatu badu, 4. kurtsoa berriro egitea oso-osorik, gainditu gabeko irakasgaiekin, halakorik bada

c) Ez badu etapan inoiz errepikatu edo behin bakarrik errepikatu badu, CAko 4. maila, gainditu gabeko irakasgaiekin, halakorik bada, eta indarra duen araudian ezarritako baldintzen arabera

d) HLKP, indarra duen araudian ezarritako baldintzen arabera

	Lehenbizikoz egitea, eta 3 irakasgai edo gehiago gainditu gabe (kurtso batekoak edo batzuetakoak), edo aldi berean Matematika eta Gaztelania eta Literatura gainditu gabe. D ereduan, 3 irakasgai baino gehiago gainditu gabe, edo hiru hauetako bi aldi berean: Gaztelania eta Literatura, Euskal Hizkuntza eta Literatura, Matematika.


	a) Ez badu etapan inoiz errepikatu edo behin bakarrik errepikatu badu, 4. kurtsoa berriro egitea oso-osorik, gainditu gabeko irakasgaiekin, halakorik bada

b) Ez badu etapan inoiz errepikatu edo behin bakarrik errepikatu badu, CAko 4. maila, gainditu gabeko irakasgaiekin, halakorik bada, eta indarra duen araudian ezarritako baldintzen arabera

c) HLKP, indarra duen araudian ezarritako baldintzen

	Bigarrengoz egitea, eta 3 irakasgai edo gehiago gainditu gabe (kurtso batekoak edo batzuetakoak)


	a) Gainditu gabe 2 irakasgai baditu gehienez ere, edo 3 baditu, salbuespenez, Ebaluazio Batzordeak erabakiko du titulua lortuko duen ala ez. (Ezin dira aldi berean izan Matematika eta Gaztelania eta Literatura. D ereduko ikasleen kasuan, ezin dira hiru hauetako bi aldi berean izan: Gaztelania eta Literatura, Euskal Hizkuntza eta Literatura, Matematika)

b) Etapan behin bakarrik errepikatu badu, 4. kurtsoa berriro egitea oso-osorik, gainditu gabeko irakasgaiekin, halakorik bada

c) Etapan behin bakarrik errepikatu badu, CAko 4. maila, gainditu gabeko irakasgaiekin, halakorik bada, eta indarra duen araudian ezarritako baldintzen arabera

d) HLKP, indarra duen araudian ezarritako baldintzen arabera

	Bigarrengoz egitea, eta 3 irakasgai edo gehiago gainditu gabe (kurtso batekoak edo batzuetakoak), edo aldi berean Matematika eta Gaztelania eta Literatura gainditu gabe. D ereduan, 3 irakasgai baino gehiago gainditu gabe, edo hiru hauetako bi aldi berean: Gaztelania eta Literatura, Euskal Hizkuntza eta Literatura, Matematika.


	a) Etapan behin bakarrik errepikatu badu, 4. kurtsoa berriro egitea oso-osorik, gainditu gabeko irakasgaiekin, halakorik bada

b) Etapan behin bakarrik errepikatu badu, CAko 4. maila, gainditu gabeko irakasgaiekin, halakorik bada, eta indarra duen araudian ezarritako baldintzen arabera

c) HLKP, indarra duen araudian ezarritako baldintzen arabera

	CAko 4. MAILA

	Etapa osorik gainditua
	Derrigorrezko Bigarren Hezkuntzako graduatu titulua



	Lehenbizikoz egitea, esparru eta proiektuak gaindituak, eta 3 irakasgai gainditu gabe gehienez ere (kurtso batekoak edo batzuetakoak)


	a) Gainditu gabe 2 irakasgai baditu gehienez ere, edo 3 baditu, salbuespenez, Ebaluazio Batzordeak erabakiko du titulua lortuko duen ala ez.

b) Etapan behin bakarrik errepikatu badu, CAko 4. maila berriro egitea oso-osorik, gainditu gabeko irakasgaiekin, halakorik bada

c) HLKP, indarra duen araudian ezarritako baldintzen arabera



	Lehenbizikoz egitea, eta 3 irakasgai baino gehiago gainditu gabe (kurtso batekoak edo batzuetakoak)


	a) Etapan behin bakarrik errepikatu badu, CAko 4. maila berriro egitea oso-osorik, gainditu gabeko irakasgaiekin, halakorik bada

b) HLKP, indarra duen araudian ezarritako baldintzen arabera



	Bigarrengoz egitea, esparru eta proiektuak gaindituak, eta 3 irakasgai gainditu gabe gehienez ere (kurtso batekoak edo batzuetakoak)


	a) Gainditu gabe 2 irakasgai baditu gehienez ere, edo 3 baditu, salbuespenez, Ebaluazio Batzordeak erabakiko du titulua lortuko duen ala ez.

b) HLKP, indarra duen araudian ezarritako baldintzen arabera



	Bigarrengoz egitea, eta 3 irakasgai baino gehiago gainditu gabe (kurtso batekoak edo batzuetakoak)


	HLKP, indarra duen araudian ezarritako baldintzen arabera




Oharrak:

- Ikasleek eskubidea izanen dute araubide arruntean irauteko 18 urteko adinera arte (ikasturtea amaitzen den urtean beteak).

- Bigarren errepikapena etapako azken kurtsoarena izanez gero, DBHn irauteko adin muga 19 urtera atzeratu ahal izanen da. Hori horrela izanen da aurreko etapan errepikatu duten ikasleen kasuan edo adinagatik dagokien baino beheragoko kurtsoan berandu eskolatu diren ikasleen kasuan.

Batxilergoan:  (191/2008 FORU AGINDUA) 
· Kalifikazioak: 0tik 10erako kalifikazio eskalako zenbakiak erabiliko dira.

· Ohorezko Matrikula: Bigarren mailan, irakasle taldeek "ohorezko matrikula" bat eman dezakete 20 ikasleko edo 15 ikasletik gorako zatiki bakoitzeko. Ohorezko matrikula lortzen duten ikasleek 9ko edo goragoko batez besteko azken nota izan beharko dute bigarren mailan eta ikasturte bakar batean gainditu beharko dute kurtso hori.

· Aurreko ikasturteko pendienteak eta loturak: 
· Ikasleek ezin izanen dute eduki progresiboa duen bigarren mailako irakasgairik gainditu lehenengo mailan hari dagokion irakasgaian kalifikazio positiboa lortzen ez badute.

· Horrelakoetan, bigarren mailako irakasgaian ebaluazio agirietan GGP (gainditu gabe progresiboa delako) agertuko da. Ondorio guztietarako, GGP kalifikazioa negatiboa izanen da.

· Eduki progresiboa duten irakasgaiak hauek izanen dira: izen berarekin irakasten direnak edo, izen ezberdina izan arren, lehenengo mailako irakasgai batekin alderatuta, haren edukiak erabat edo partez progresiboak direnak. Eduki progresiboa duten irakasgaien zerrenda ondoko hau da:
	Ebaluazio baldintzatua duten

bigarren kurtsoko irakasgaiak
	Ebaluazioa baldintzatzen duen lehen kurtsoko irakasgaia



	Biologia
Geologia

Lurraren eta ingurumenaren zientziak
	Biologia eta Geologia

	Fisika
Kimika
Elektroteknia

Mekanika
	Fisika eta Kimika

	Grekoa II
	Grekoa I


· Hurrengo ikasturtera igarotzea edota beste urte bat ematea bigarren mailan: 

· Batxilergoko bigarren urtea egin ahal izateko,beharrezkoa izanen da kalifikazio positiboa lortzea lehen urteko irakasgai guztietan, bi salbuespen izan daitezkeelarik gehienez ere. 

· Bi irakasgaitan baino gehiagotan kalifikazio negatiboa izateagatik bigarren kurtsora igaro ezin daitezkeen ikasleek berriz egin beharko dituzte lehenengo kurtsoko irakasgai guztiak.

· Bigarren maila bukatutakoan irakasgai batzuetan ebaluazio negatiboa lortzen duten ikasleak irakasgai horietan bakarrik matrikulatzen ahalko dira, gainditu dituztenak berriro egin beharra izan gabe.

· Dena den, ikasleak aukera izanen du, gainditu ez dituen irakasgaietan ez ezik, gaindituak dituen beste batzuetan ere matrikulatzeko berriz. Horrelakoetan, aurrekoan irakasgai horretan lortutako nota bederen gordeko zaio.
· Titulazioa: Batxiler-titulua jasotzeko, ebaluazio positiboa beharko da Batxilergoko bi ikasmailetako irakasgai guztietan.
2.  ANIZTASUNARI ERANTZUTEA DBH-N (93/2008 FORU AGINDUA)

Irakasgairen batean ikasleek curriculum egokitzapena behar dutenean, egokitzapenak alde nabarmena badu irakasgaiaren curriculumaren edukiekin eta ebaluazio irizpideekin, curriculum egokitzapenean finkatutako ebaluazio irizpideei jarraituz ebaluatuko da ikaslea. 

Ikasleak bere curriculum egokitzapenarekin nolako bilakaera duen ikusteko, hiru hilean behingo ebaluazioetan eta azken ebaluazioan, bai familiei bidaltzeko ebaluazio txostenean eta bai ikasketa espedientean ere, horrela egokitutako irakasgaietako kalifikazioa DBHko eskalaren arabera zehaztuko da.


Curriculum egokitzapena izateagatik, kalifikazio horri CEG siglak erantsiko zaizkio (curriculumaren egokitzapen garrantzitsua), bai eta curriculum egokitzapena dagokion kurtsoa ere.

3. GURASOENTZAKO BOLETINA
Ebaluazioa izan ondoren idatziz jakinaraziko zaizkie guraso edo legezko ordezkariei ikasleen lanaren emaitzak: arlo eta ikasgaietako kalifikazioak jasoko ditu, baita nolakoa izan den ikasle bakoitzaren lana eta jarrera. Horrez gain egokitzat hartzen diren ohar guztiak ere emango dira EDUCA programak horretarako duen aukeraren bidez. 

Boletinak banatzerakoan, ikasturte amaieran, aldez aurretik ezarritako egun eta orduan banatuko dira, hauek ere taldeko tutorearen ardurapean izanen direlarik.

4. BERRESKURAKETAK

Departamentu bakoitzak, kurtsoan zehar bere irakasgaietako bat pendiente duten ikasleen berreskuraketa prozesua antolatuko du eta programazio didaktikoan zehaztuta agertuko da.


Ikasturtean zehar ebaluazio batean izandako suspentsoen berreskurapenak egitekotan hurrengo ebaluazioaren lehenengo hamabostaldian egin behar dira.
Gainditu gabeko irakasgaiak

Ikasleek aurreko kurtsoko irakasgai bat edo gehiago gainditu gabe dutenean, departamentu didaktikoek beren gain hartuko dituzte ikasleen laguntza eta ebaluazio zereginak. Horretarako Programazio Didaktikoan agertu beharreko lan plan bat proposatu behar zaie ikasleei, bertan gutxieneko edukiak, gomendaturiko jarduerak proba partzialak edo egin beharreko lanak agertuko direlarik.
Kurtso hasieran, mintegi bakoitzeko Departamentu Buruak, adostuta dugun fitxan, idatzita, banan banan, zein den berreskuratzeko prozedura emango zaie.
Eduki gero eta zabalagoko irakasgaiak hurrengo kurtsoan indartzeko programetan, ordea, arau orokor gisa, ikaslea matrikulaturik dagoen taldean irakasgai horren eskolak ematen dituen irakasleak eginen du programaren jarraipena eta ebaluazioa. Ikasturteko edozein momentutan erabaki ahalko da programa gainditu dela.
5.-  DBH-KO TITULUA LORTZEKO URTEKO PROBA BEREZIA.
· DBHko etapa amaitutakoan Derrigorrezko Bigarren Hezkuntzako graduatu titulurik lortzen ez duten ikasleek, gutxienez 18 urte badituzte edo ikasturtea amaitzen den urtean 18 urte egitekoak badira, urteko proba batzuen bidez gainditu ahal izanen dituzte kalifikazio negatiboa duten irakasgai, esparru edo proiektuak, betiere halako irakasgaiak bost baino gehiago ez badira. Horri dagokionez, gainditu gabeko esparru eta proiektuek barnean zenbat irakasgai dituzten, horrenbeste konputatuko dira.

· Ikasleek etapa amaituko ondoko 2 ikasturteetan soilik egin ahal izango dute proba hau.

· Proban parte hartzeko baimena ikastetxean apirilaren 15etik 30a bitartean eskatuko da.
· Derrigorrezko Bigarren Hezkuntzako Graduatu titulua lortzeko, ebaluazio positiboa lortu behar da irakasgai, esparru eta proiektu guztietan.

· Etapa amaitu ondoko bigarren ikasturteko proban, ikasleak lehenbizikoan gainditu gabeko irakasgai, esparru eta proiektuak bakarrik gainditu beharko ditu.

